
 
 

 

3.januar 2020 

 

Inatsisartut suleriaasianni § 37, imm. 1 naapertorlugu matumuuna Naalakkersuisunut imaat-

tumik apeqquteqaateqarpunga. 

 

Apeqqutit: 

 

1. Nunanut allanut unammisartut, katersuunnerminni aammalu nunanut allanut 

unammiartornerminni sulinngiffeqarnissaraluaminnik annaasaqartarunnaar-

nissaat pillugu inatsisiliortoqassagaluarpat; 
A. Inatsisitigut suut akornutaasinnaappat imlt. aporfiusinnaappat? 
B. Allaffissornikkut suut akornutaasinnaappat imlt. aporfiusinnaappat? 
C. Suleriaatsikkut suut (procedure) akornutaasinnaappat imlt. aporfiusinnaa-

ppat? 
 

2. Inatsisiliortoqassagaluarpat tamanna; 

A. Nunatta karsianut qanoq naleqassagaluarpa? 

B. Namminersorlutik suliffiuteqartunut aningaasaqarnikkut qanoq naleqassa-

galuarpa? 

 
(Inatsisartuni ilaasortat Peter Olsen, Inuit Ataqatigiit) 

 

Tunngavilersuut: 

 

Nunaqqativut marluk pingasunnguit nunatta avataaniittut eqqaassanngikkaanni, nunatsinni 

nunaqqatitta akornanni aningaasarsiutigalugu timersortartunik takussaasoqanngilaq. 

 

Tamannarpiarlu pissutigalugu nunanut allanut unammisartuuterpassuatta ilaat 

sulinngiffeqarnissaraluatik atorlugit nunanut allanut unammisartutut sungiusariaatigaluni 

katersuunnissamut peqataajartortarput, minnerunngitsumillu nunanut allanut 

unammiartortariaqartarput sulinngiffeqarnissaraluatik akigalugit. Allaat imatut ajoraluartumik  

oqarsinnaalluta nunanut allanut unammisartuuterpassuatta ilaat sulinngiffeqanngitsoortarput, 

allaallumi ilaquttatik ilagalugit sulinngiffeqanngitsoortartut amerliartorput nunanut allanut 

unammisartuunertik pissutigalugu. 

 

Tamanna ajorluinnarpoq akuerineqarsinnaanngilarlu. Qanoq aamma nunanut allanut 

unammisartuutivut - maligassiusussaatitavullu taamatut atugassaqartissavagut? Taamatut 

atugassaqartissinnaanngilavut.  

 

Taamatut tunngavilersuuteqarlunga matumuuna apeqquteqaatikka ingerlateqqippakka. 

 

Qinnutigissavara apeqquteqaatima ullut suliffiusut qulit iluanni akineqarumaartut. 

 


